
BEKQULOV QUDRAT SHAYDULLOYEVICH
Chirchiq davlat pedagogika universiteti “Sa’natshinoslik” fakulteti “Muhandislik 

va kompyuter grafikasi” kafedrasi p.f.f.d., v/b dotsent 

Hozirgi kunda ta’lim jarayonida interaktiv 
metodlar, innovatsion texnologiyalar, 
pedagogik va axborot texnologiyalarini 
o‘quv jarayonida qo‘llashga qiziqish ortib 
bormoqda. Bunda, asosan hozirgacha 
talabalar tayyor bilimlarni egallashga 
o‘rgatilgan bo‘lsa, zamonaviy texnologiyalar 
ularni egallayotgan bilimlarni o‘zlari qidirib 
topishlariga, mustaqil o‘rganib, tahlil 
qilishlariga va imkoni boricha xulosalarni 
ham o‘zlari keltirib chiqarishlariga 
o‘rgatadi. O‘qituvchi bu jarayonda shaxsni 
rivojlanishi, shakllanishi, bilim olishi va 
tarbiyalanishiga sharoit yaratadi va shu bilan 
bir qatorda boshqaruvchilik, yo‘naltiruvchilik 
funksiyasini bajaradi. 

Innovatsiya - inglizcha so‘z bo‘lib, 
yangilik kiritish, yangilik ma’nolarini 
bildiradi. Innovatsion texnologiyalar 
pedagogik jarayon hamda talaba va pedagog 
faoliyatiga yangilik, o‘zgarishlar kiritish 

Anatatsiya. Talabalar tayyor bilimlarni egallashga o‘rgatilgan bo‘lsa, zamonaviy texnologiyalar 
ularni egallayotgan bilimlarni o‘zlari qidirib topishlariga, mustaqil o‘rganib, tahlil qilishlariga va imkoni 
boricha xulosalarni ham o‘zlari keltirib chiqarishlariga o‘rgatadi.

Annotation: If students are taught to acquire ready-made knowledge, modern technologies 
teach them to search for the acquired knowledge by themselves, to study and analyze it independently, 
and to draw their own conclusions whenever possible.

Аннотация: Если студентов учат приобретать готовые знания, то современные техноло-
гии учат их самостоятельно искать полученные знания, самостоятельно изучать и анализиро-
вать их, по возможности делать собственные выводы.

Kalit so‘zlar: ananaviy, mustaqil, amaliy, elektron, joizki, shakllantirish, topshiriq, modellashtirish, 
ta’kidlash.

Key words: traditional, independent, practical, electronic, appropriate, formation, assignment, 
modeling, highlighting

Ключевые слова: традиционный, независимый, практический, электронный, уместный, 
формирование, задание, моделирование, выделение.

bo‘lib, uni amalga oshirishda asosan 
interaktiv metodlardan to‘liq foydalaniladi. 
Interaktiv metodlar - bu jamoa bo‘lib 
fikrlashga asoslanadi va pedagogik ta’sir 
etish usullari bo‘lib, ta’lim mazmunining 
tarkibiy qismi hisoblanadi. Bu metodlarning 
o‘ziga xosligi shundaki, ular faqat pedagog 
va talabaning birgalikdagi faoliyati orqali 
amalga oshiriladi. Interaktiv o‘qitish bu 
bilish faoliyatini rivojlantirishning maxsus 
tashkiliy shakli bo‘lib, interaktiv o‘qitish 
jarayonida  talaba o‘qitishning ob’ektidan 
o‘zaro hamkorlikning sub’ektiga aylanishi, 
o‘quv jarayonida faol ishtirok etishi bilan 
tavsiflanadi.

O‘qitishning interaktiv metodlari hayotiy 
vaziyatlarni modellashtirish, rolli o‘yinlardan 
foydalanish, muammolarni  hamkorlikda  
yechishda ko‘rib chiqiladi.

Interaktiv o‘qitish talabalardan 
axborotlarni o‘zlashtirish jarayonida faollik, 

TASVIRIY SAN’AT VA MUHANDISLIG GRAFIKASI 
YO‘NALISHI TALABALARINI MUSTAQIL TA’LIM ASOSIDA 

O‘QITISH SAMARADORLIGINI OSHIRISH METODIKASI

ijodkorlik, mustaqillikni shakllantiribgina 
qolmay, ta’lim maqsadlarining to‘laqonli 
amalga oshishiga yordam beradi. Bunda 
ta’limning quyidagi kontseptsiyalari 
fundamental asos sifatida hizmat qiladi:

-o‘quv faoliyatining asosiy negizi va 
natijasi, mazkur faoliyatning sub’ekti - talaba 
hisoblanadi;

-o‘qituvchining jadal faoliyati - o‘quv 
faoliyatining asosiy ko‘rinishi sifatida 
namoyon bo‘lib, u mazkur harakatning 
sub’ekti va tashkilotchisi sifatida faoliyat 
ko‘rsatadi;

- muvaffaqiyatli o‘quv faoliyatining 
asosiy ko‘rsatkichi, uning natijasi 
o‘quvchining fikrlash usullarini o‘rganish va 
amaliy masalalarni ijodiy hal etish,

 erkin, mustaqil harakat qila olish 
ko‘nikmalarini shakllantirishdan iborat;

-o‘quv faoliyatning asosiy ko‘rsatkichi 
o‘quv topshiriqlari xisoblanadi. Bunda 
ta’lim jarayonining asosiy sub’ekti bo‘lgan 
talabada fikrlash, bilish harakati usullarini 
rivojlantiruvchi o‘qitish taktikasi muhim 
o‘rin tutadi;

-o‘quv faoliyatini amalga oshirish 
jarayoni talabadan o‘zining shaxsiy bilish 
mahorati va ko‘nikmalarini o‘zlashtirib olishi 

uchun zamin hozirlashdan iborat.
Odatda interaktiv ta’lim metodlariga 

asoslangan ta’limiy harakatlar quyidagi 
shakllarda tashkil etiladi: individual, juftlik, 
guruh, jamoa bilan ishlash.

Interaktiv ta’lim metodlarini qo‘llash 
jarayonida talabalar quyidagi imkoniyatlarga 
ega bo‘ladi:

- guruh yoki jamoa bilan hamkorlikda 
ishlash;

- muammoni hal qilishga ijodiy 
yondashish;

- guruh yoki jamoadoshlari bilan ruhiy 
yaqinlikka erishish;

- o‘z ichki imkoniyat va qobiliyatlarini 
to‘liq namoyon qila olish;

- fikrlash, fikrlarni umumlashtirish, eng 
muhimlarini saralash;

- o‘z faoliyatini nazorat qilish va mustaqil 
baholash;

- o‘z imkoniyatlari va kuchiga ishonch 
hosil qilish;

- turli vaziyatlarda harakatlanish 
va murakkab vaziyatlardan chiqa olish 
ko‘nikmalarini o‘zlashtirish.

Interaktiv ta’lim muayyan belgilarga ega. 
Quyidagilar interaktiv ta’limga xos asosiy 
belgilar sanaladi (1-rasm):

1-rasm. Interaktiv ta’limning 
asosiy belgilari

Refleksiya (lot. “reflexio” – ortga 
qaytish, aks etish): kishining o‘z xatti-
harakatlari, ularning asoslarini tushunib 
etishi, fahmlashiga qaratilgan nazariy 
faoliyati; bilishning alohida faoliyati; shaxsiy 
kechinmalari, his-tuyg‘ulari va o‘y-xayollari 

mohiyatini fikrlash orqali anglash), o‘z-o‘zini 
tahlil qilishi.

Bugungi kunda jahon ta’lim tizimida 
interaktiv ta’limning quyidagi shakllarda 
amalga oshirilayotganligi barchaga ma’lum 
(2-rasm):

2-rasm. Interaktiv ta’limning 
asosiy shakllari

Yuqoridagilardan kelib chiqqan holda 
aytish mumkinki, o‘qituvchidan zamonaviy 
texnologiyalarni bilish va ulardan o‘zining 
kasbiy faoliyatida o‘rinli foydalana olish 
malakalariga ega bo‘lshlik talab qilinadi. Oliy 
ta’lim muassasalarida chizma geometriya 
darslari o‘zining xususiyatlariga ko‘ra boshqa 
fanlardan birmuncha farqlanadi. O‘rganilgan 
ma’lumotlarning asosiy qismlari bo‘yicha 
talabalar individual grafik ishlarni bajaradilar 
va ularni tekshirish jarayonida o‘qituvchi har 
bir talaba bilan individual ishlashiga to‘g‘ri 
keladi. Amalda talaba chizma geometriya 
fanini o‘qituvchi rahbarligi va nazorati ostida 
maxsus jihozlangan chizma geometriya 
kabinetida o‘rganadi. Darsda o‘qituvchining 
nazariy ma’lumotlarni tushuntirganidan 
keyin shu mavzu bo‘yicha talabalar ish 
daftarlarida grafik ish bajaradilar. O‘qituvchi 
har talabaning qobiliyat va imkoniyatlarini 
yaxshi biladi va uni o‘quv jarayonida 
hisobga olishi yaxshi samara beradi. Lekin 
talabalar bilan individual shug‘ullanish vaqti 

chegaralangan. O‘qituvchi har bir talabaning 
ishini kuzatish va ularga chizma bajarishning 
ratsional yo‘larini ko‘rsatish, mavzuning 
qiyin joylarini tushuntirish hamda bajarilgan 
ishlarni tekshirish imkoniyatiga ega. Shuning 
uchun o‘qituvchining darsni tashkil qilishiga 
ko‘p narsa bog‘liq. O‘qituvchining ma’lum 
darajada omillarga ega bo‘lishi talab qilinadi 
(3-rasm).

O‘qituvchining diqqat markazida 
hamisha talabalarda amaliy grafik ish 
bajarish malakalarini shakllantirish asosiy 
vazifa ekanligi turishi kerak. Dars turi 
ham shundan kelib chiqib tanlanishi zarur. 
Ta’lim metodlarini tanlashda albatta chizma 
geometriya fanining xususiyatlarini e’tiborga 
olish kerak. Yangi mavzuni o‘rganishda 
talabalarga “Hammasi tushunarlimi?” yoki 
“Hamma tushundimi?” qabilidagi savollar 
bilan murojaat qilish yaramaydi. Chunki, 
kamdan kam odam o‘zining tushunmasligini 
tan oladi. Shuning uchun “Ushbu kesimni 
hosil qiluvchi tekislik qanday vaziyatda 

joylashgan?”, “Konus sirtidagi A nuqtaning 
gorizontal proyeksiyasi qanday topiladi?”, 
yoki “Pog‘onali va siniq qirqimlar qanday 
hosil qilinadi” kabi aniq savollar bilan 
murojaat qilish kerak. Ayniqsa o‘qituvchi 
doskada chizma bajarish jarayonida to‘xtab, 
talabalarga “Keyingi yasashlarni qanday 
bajaramiz?” yoki “Ushbu detal chizmasini 
bajarishda nechta ko‘rinish zarur bo‘ladi?” 
kabi savollarni tashlashi yaxshi samara beradi. 
Savolning bunday qo‘yilishi talabalarni 
bajarilayotgan ish yechimini topishning 
faol ishtirokchilariga aylantiradi va ularni 
o‘ylanib, taxminlari ichidan eng to‘g‘rirog‘ini 
tanlashga o‘rgatadi.

Savollarni butun auditoriyaga ham, 
yoki alohida talabaning o‘ziga ham berish 
mumkin. O‘qituvchi dars jarayonida o‘zining 
darsni tushuntirishiga yoki hikoyasiga 
ortiqcha berilib ketmasligi kerak. O‘qituvchi 
mashg‘ulot davomida sinfdagi talabalarning 
darsga munosabatlarini doimiy nazorat qilishi, 
talabalar diqqatini jalb qilish qobiliyatini 
egallagan bo‘lishi kerak.

Dars davomida plakat, o‘quv jadvallari, 
modellar, natural obyektlar, elektron versiyalar 
kabi o‘quv ko‘rgazmali qo‘lanmalardan 
foydalanish ko‘rgazmali metodlarga 
kiradi. Talabalarning eskiz va chizmalarni, 

olingan bilim va amaliy ko‘nikmalarini 
mustahkamlashga yo‘naltirilgan turli 
grafik mashqlarni mustaqil o‘qishlari va 
bajarishlari amaliy metodlarga kiradi. Bu 
metodlarning hammasida ikki tomonlama 
jarayon: o‘qituvchi-talaba muloqoti yetakchi 
o‘rinda turishi kerak. O‘qituvchi ta’limning 
tashkilotchisi sifatida asosiy o‘rinda turadi.

O‘qituvchi chizma geometriya o‘qitish 
jarayonida ko‘pincha talabalarga notanish 
bo‘lgan tushuncha va atama (termin)
larni ishlatishiga to‘g‘ri keladi. Talabalar 
chizma geometriyani o‘rganishlari uchun bu 
tushunchalarni puxta o‘zlashtirib olishlari 
zarur bo‘ladi. Ikkinchi tomondan eslab qolish 
kerak bo‘lgan notanish atamalarning ko‘pligi, 
nazariy tushunchalarni amaliy grafik faoliyat 
davomida mag‘zini chaqishga zaruriyat paydo 
bo‘lishi talabalarning fanni o‘zlashtirishlariga 
bo‘lgan ishonchini pasaytirishi mumkin. 
Lekin talabalar bu tushunchalarni puxta 
o‘zlashtirmasdan chizma geometriyani 
o‘rganaolmaydilar. Shulami e’tiborga 
oladigan bo‘lsak o‘qituvchi oldida chizma 
geometriya fani tushuncha(atama)larining 
miqdor va sifat muammosi paydo bo‘ladi.

Chizma terminlari yetarlicha ko‘p bo‘lib, 
ular mavzular bo‘yicha teng taqsimlanmagan 
va buning iloji ham yo‘q. Chizma 

3-rasm. Interaktiv ta’lim samaradorligini ta’minlovchi 
o‘qituvchiga bog’liq bo‘lgan asosiy omillar

geometriyadagi termin va tushunchalarni 
shartli ravishda uchta: geometrik, proektsion 
va texnik guruhlarga bo‘lish mumkin. 
Geometrik tushunchalarga gorizontal, 
vertikal, parallel, qirra, yoq, uch, kesma, 
nur, tekisliklar orasidagi burchak, geometrik 
jismlarning nomlari va b. kiradi. Asosiy 
proektsion tushunchalarga proyeksiyalash 
jarayonini nazariy tahlil qilish bilan bog‘liq 

bo‘lgan barcha tushunchalar, yordamchi 
proektsion tushunchalarga chizma bajarish va 
uni taxt qilish bilan bog‘liq bo‘lgan terminlar 
(chizma anjomlari, DST elementlari, chiziq 
turlari, o‘lchamlar, shartli belgilashlar va 
h.) kiradi. Chizma geometriyadagi texnik 
terminlar (detal va yig‘ish birliklarining 
nomlari bilan bog‘lq bo‘lgan atamalar) texnik 
tushunchalar hisoblanadi.

